
ՆԵՐԱԾՈՒԹՅՈՒՆ 

Եթե դասից հետո 

հետաքրքրող հարցեր չեն 

առաջանում, ապա իզուր ես 

դպրոց գնացել։ Ի․ Գևորգյան 

 

Այժմ դպրոցներում մեր առջև բացի գիտելիքի փոխանցումը 

դրվախ են նաև այլ շատ նպատակներ՝ աշակերտներին տալ 

այնպիսի հմտություններ ու կարողություններ, որոնք նրանք 

օգտագործելու են նաև դպրոցից դուրս՝ իրենց կյանքում։ Վերը 

նշված արտահայտությունը իզուր չէ ընտրված, քանի որ մենք 

նպատակ ունենք ցանկացած հնարավոր բոլոր ձևերով աշակերտի 

մեջ առաջացնել հետաքրքրություն դեպի դասն ու թեման։ 

Հանրակրթության ոլորտում տեղի ունեցող համակարգային 

փոփոխությունները, որոնք  պայմանավորված են համաշխարհային 

զարգացումներով, ենթադրում են ուսուցման ավանդական մոտեցումների 

վերանայում և վերաիմաստավորում: Այդ փոփոխությունները դպրոց բերելու 

համար ուսուցիչները պիտի դրսևորեն առավելագույն ճկունություն, ունենան 

լրացուցիչ իրազեկման աղբյուրներ, համընթաց քայլեն աշխարհում տեղի ունեցող 

գիտա-կրթական առաջընթացներին։ 

Ժամանակները փոխվել են, փոխվել են նաև դպրոցի ներկայացվող 

պահանջները: Աշակերտների հետաքրքրասիրության շրջանակները ընդլայնվել 

են, նվազել է ընթերցանության նկատմամբ հակումը: Տեղեկատվական 

տեխնոլոգիաները , տարաբնույթ խաղերը, համացանցն իրենց գրավչությամբ 

խլում են աշակերտների ժամանակի մեծ մասը: Ուստի        այսօր ուսուցման 

գործընթացը այնպես պետք է կազմակերպել, որ դպրոցում ստանան 

առավելագույնը: Ես կարծում եմ, որ պետք է փոխվեն նաև դասավանդման 

մեթոդիկայի հետ կապված մոտեցումները, որպեսզի ուսուցիչը կարողանա 

ապահովել ուսուցման նպատակի իրականացումը: Դասավանդման ճիշտ 

ընտրությունից է կախված դասի անցկացման արդյունավետությունը և 

նպատակային լինելը: Կրթությունը պատշաճ մակարդակով կազմակերպելու և 

մատուցված նյութը սովորողի սեփականությունը 

դարձնելու նպատակով կիրառվում են բազմաթիվ լաբորատոր-գործնական 

աշխատանքներ՝ շրջապատող միջավայրում գտնվող կենդանի օրգանիզմների 

զննում, դիտարկում, մանրադիտակային հետազոտում: 

Դպրոցական պրակտիկայում հաճախ կիրառվում է գործնական մեթոդը 

(վարժություններ, գործնական աշխատանք, լաբորատոր աշխատանք, ճանաչողական 

խաղեր): Լաբորատոր աշխատանքը զարգացնում է սովորողների տրամաբանական 

մտածողությունը և գործնական հմտությունները: Բարեխիղճ, սրտացավ, իսկական 

ուսուցիչը մտահոգվում է  ոչ միայն ծրագրային նյութը խորապես ուսուցանելու, այլև 

աշակերտների սովորածի, յուրացրածի համար ճիշտ գնահատական նշանակելու 

հարցով: Այս առումով կարևորում եմ լաբորաոր աշխատտանքների կազմակերպումը և 

գնահատումը:  

Լաբորատոր աշխատանքները սովորաբար կատարվում են յուրաքանչյուր թեմայի 

ուսումնասիրությունից և ամփոփումից հետո: Ցավոք, ոչ բոլոր դպրոցներում կան 

անհրաժեշտ քանակի ու որակի սարքավորումներ, և աշակերտները մի քանի խմբերով 

չեն կարողանում կատարել պահանջվող փորձերը, գործնական աշխատանքները: 

Ուստի, որպեսզի լաբորատոր աշխատանքները կազմակերպվեն արդյունավետ և 

ծառայեն իրենց նպատակին, թեման ուսուցանելուց և ամփոփելուց հետո լաբորատոր 

աշխատանքը չենք կատարում: 

Ուսումնասիրում ենք ևս երկու-երեք թեմա, դրանք ամփոփում, հետո միայն 

չկատարված երկու-երեք լաբորատոր աշխատանքները կատարում ենք միասին: 

Գործնական աշխատանքները դպորացականների համար բարդ գործընթաց է ,որի 

Ճիշտ կազմակերպումը մանակավարժի կողմից չի հանգեցնի խնդիրների:  

Ենթադրվում է, որ մեր կողմից առաջադրված գործնական աշխատանքների 

կատարմանը նպաստող մանկավարժական աշխատանքների միջոցով 

դպրոցականները կհասնեն ճիշտ արդյունքի: Հետազոտական աշխատանքի նպատակն 

է ուսումնասիրել գործնական աշխատանքի ազդեցությունը սովորողների գիտելիքների 

յուրացման վրա: 

ՀԵՏԱԶՈՏՈՒԹՅԱՆ ՆՊԱՏԱԿԻՑ ԲԽՈՒՄ ԵՆ ՀԵՏԵՎՅԱԼ ԽՆԴԻՐՆԵՐԸ․ 

 

 

● Մշակել հատուկ միջոցներ և պայմաններ, որոնք կնպաստեն գործնական 

աշխատանքների կատարմանը ու զարգացմանը, և փորձարարությամբ հիմնավորել 

դրանց արդյունավետությունը և անհրաժեշտության դեպքում դրանք կարողանալ 

կիրառել դպրոցից դուրս(առաջին բուժօգնություն, հիգիենա)։ 

● Ուսումնասիրել և վերլուծել հատուկ գիտամեթոդական գրականությունում և 

գործնականում առկա հետազոտվող հիմնախնդրի ժամանակակից մոտեցումները, 

լուսաբանվածությունը: 

● Ծանոթանալ ուսումնական հաստատություններում գործնական 

աշխատաքների կատարման ճիշտ մեթոդիկային: 

Ենթադրվում է, որ մեր կողմից առաջադրված գործնական աշխատանքների 

կատարմանը նպաստող մանկավարժական աշխատանքների միջոցով 

դպրոցականները կհասնեն ճիշտ  արդյունքի և արդեն կյանքի հաջորդ փուլում 

Կենսաբանություն առարկայից ունենալով տարրական գիտելիքներ, կկարողանան 

տարբեր հարցերում օգտակար լինել հասրակաությանը։ Հետազոտական 

աշխատանքի նպատակն է ուսումնասիրել գործնական աշխատանքի ազդեցությունը 

սովորողների գիտելիքների յուրացման վրա:

ԳՐԱԿԱՆ ԱԿՆԱՐԿ 

 

 

 

 

ԳՈՐԾՆԱԿԱՆ ԱՇԽԱՏԱՆՔՆԵՐԻ ԱՐԴՅՈՒՆԱՎԵՏՈՒԹՅՈՒՆԸ ԹԵՄԱՅԻ 

ՅՈՒՐԱՑՄԱՆ ՎՐԱ 

 

Ինչպես գիտենք կենսաբանությունը գիտություն է կյանքի մասին։ Այն 

ուսումնասիրում է կյանքի հիմնական դրսևորումները, կյանքի կազմավորման 

մակարդակները, կենդանի օրգանիզմները և մարդուն։ Կենսաբանության 

առանձնահատուկ դերը մարդկության զարգացման ու ժամանակակից 

քաղաքակրթության ձևավորման գործում շատ կարևոր է: Տեղեկատվական ու հաշվիչ 

տեխնոլոգիաների զարգացումը, տարածության և ժամանակի լավ ըմբռնումը, 

բնության մեջ գոյություն ունեցող բազում օրինաչափությունների հայտնաբերումն ու 

նկարագրումը ցայտուն կերպով ընդգծում են կենսաբանության գիտական և 

մշակութային արժեքը: Եվ որ ամենակարևորն է, կենսաբանությունը նպաստում է 

մարդու ճանաչողականությունը բնությանը և կենդանի օրգանիզմներին։ 

Անժխտելի է, որ ճանաչողության հիմքը պրակտիկան է: Ուստի աշակերտներին 

պետք է հասկանալի դարձնել այն, որ տեսական հետազոտությունները կատարվում են 

ոչ միայն հանուն գիտության, այլև հանուն պրակտիկ գործունեության զարգացման, 

հանուն մարդկանց կենսապայմանների ապահովման և բարելավման: Պրակտիկայում 

առաջադրված խնդիրներն են, որ լուծվում են տարբեր գիտությունների միջոցով: 

Ավելին, այդ խնդիրների գիտական լուծումները փորձարկվում և ներդրվում են 

պրակտիկայում: 

Աշակերտին պետք է հասկանալի դարձնել մաթեմատիկական տեսական 

հասկացությունների իմացության կարևորությունն ու նշանակությունը մարդու 

պրակտիկ գործունեության մեջ: Նա պետք է հասկանա, թե որքան կարևոր է ձեռք 

բերած տեսական գիտելիքները կյանքում հանդիպող առօրյա իրադրություններում 

կիրառել կարողանալը: 

Աշակերտների մեջ նման կարողության (գործնական կարողության) 

առկայությունը նրանց իսկ կրթվածության (ուսումնառության) որակի հիմնական և 

գլխավոր ցուցանիշն է լինելու ողջ կյանքում: Այդ իսկ պատճառով շատ կարևոր է, որ 

ուսուցիչը ուսումնական գործընթացը կազմակերպելիս և իրականացնելիս հիմնական 

շեշտը դնի նաև աշակերտների մեջ գործնական կարողությունների ձևավորմանն ու 

զարգացմանը: Հենց այս տեսանկյունից է, որ արժևորվում է գործնական 

աշխատանքի դերը` ոչ միայն որպես տեսական նյութի ամրապնդման միջոցի, այլև 

որպես սովորածը գործնականում կիրառելու հնարավորության: Կոնկրետ խնդիրներով 

ու բովանդակությամբ պայմանավորված, գործնական աշխատանքները կարող են 

իրականացվել ինչպես դասերի ժամանակ, այնպես էլ դասերից դուրս: 

Ուսումնական առարկայի բովանդակության 

առանձնահատկություններով են պայմանավորվում տեսության և 

պրակտիկայի կապերի ձևերը: Այդ կապերը բացահայտելու 

ավանդական միջոց են (նաև գործնական աշխատանքի տեսակ) 

էքսկուրսիաները, զանազան լաբորատոր աշխատանքները, որոշակի 

պրակտիկ գործողությունների իրականացումը, պահանջող 

հանձնարարություններն ու առաջադրանքները (իրերի և նրանց 

մոդելների պատրաստում, կենցաղային իրավիճակներում 

հաշվարկների կատարում, բնական որևէ երևույթի դիտում ու 

մեկնաբանում և այլն): Գործնական աշխատանքները կազմակերպելիս 

չպետք է անտեսել նաև աշակերտների ունեցած անձնական փորձը: 

Գործնական աշխատանքներն արդյունավետ իրականացնելու համար 

ուսուցիչը պետք է՝ 

 

● նախապատրաստական աշխատանք տանի աշակերտների հետ, որպեսզի 

նրանք ոչ միայն իմանան տեսական այն նյութը, որի հիման վրա պետք է 

կատարեն գործնական աշխատանքը, այլև ծանոթ լինեն այն իրականացնելու 

հնարներին ու միջոցներին, 

● ապահովի աշակերտներին գործնական աշխատանքն իրականացնելու համար 

անհրաժեշտ միջոցներով (ուսումնական օժանդակ նյութ,մոդելներ, գործիքներ, 

սարքեր և այլն), 

● վերահսկի աշխատանքի կատարման ընթացքը, անհրաժեշտության դեպքում 

ինքը ևս ներգրավվի այդ աշխատանքում, 

● վերլուծի և գնահատի կատարված աշխատանքը: 

Սկզբնական փուլում ցանկալի չէ փորձել իրականացնել գործնական աշխատանքների 

բարդ տեսակներ. պետք է պարզ աշխատանքների իրականացումից աստիճանական 

անցում կատարել դեպի բարդերը: Կարելի է կիրառել դիտարկման, համեմատություն 

անցկացնելու մեթոդներ։ Նպանատիպ աշխատաննքները արդյունավետ է կիրառել 

հատկապես 7-րդ դասարանի կենսաբանության դասաժամերին, օրինակ «Բույսեր» 

թեմայի ուսումնասիրման ժամանակ։ Նման մոտեցումը կօժանդակի աշակերտների 

մեջ  պարզագույն այնպիսի հմտությունների ձևավորմանը, որոնք անհրաժեշտ են 

լինելու  առավել բարդ առաջադրանքներ կատարելիս` ընդհուպ ինքնուրույն որոշակի 

հետազոտական աշխատանքների ժամանակ: 

 

 

 

Օրինակ՝ դիտարկելով երկու բույսերի արմատային համակարգեր (գազար և 

սոխ) երեխան կկարողանա տարբերակել դրանք, նշել դրանց 

առանձնահատկությունները և այդ դիտարկումը ընդմիշտ կտպավորվի նրա 

հիշողության մեջ։ Առանց այդ դիտարկման նյութի զուտ տեսական 

ներկայացումը հիշարժան ու տպավորիչ չի լինի։ Ինչպես ասում են՝ ավելի լավ է 

մեկ անգամ տեսնել, քան հազար անգամ լսել։          

էքսկուրսիան ուսուցման պրոցեսում օգտագործվող մեթոդներից մեկն է, որի 

միջոցով աշակերտներն ամրապնդում են իրենց անցած տեսական գիտելիքները, 

ծանոթանում հայրենի բնությանը, մոտիկից տեսնում յուրաքանչյուր կենդանի օբյեկտը, 

իրն ու առարկան, հարստացնում գիտելիքների պաշարը և ընդլայնում մտահորիզոնը, 

ճանաչողական մեծ նշանակություն ունի էքսկուրսիան, որին դասը, լաբորատոր ու 

գործնական պարապմունքները, իրենց կրթական մեծ նշանակությամբ հանդերձ, 

փոխարինել չեն կարող։ 

Էքսկուրսիայի ընթացքում անմիջական կապ է ստեղծվում շրջապատի 

միջավայրի հետ, հնարավոր պայմաններ են առաջանում ավեյի մոտիկից ու խորը 

ճանաչելու աշակերտին, նրա բնավորությունը, հակումները, հմտությունները, 

հոգեբանությունը։  

Թվում է, որ ահս մեթոդը կարող է ֆինանսական խնդիրներ առաջացնել և 

նպատակահարմար չլինել աշակերտների համար, բայց դա կարելի է կազմակերպել 

նաև հենց դպրոցի հարակից տարածքում։ Քանի որ մեր հանրապետությունը տալիս է 

այդ հնարավորությունը՝ յուրաքանչյուր տարածաշրջանում ունենալով ուրույն ֆաունա 

և ֆլորա։ Օրինակ՝ «Միջատներ» թեման անցնելուն զուգահեռ կարելի է դպրոցի 

բակում ուսումնասիրել հանդիպող միջատտները,դիտարկել և համեմատել դրանց 

վերջույթների, բերանային ապարատի, արտաքին տեսքի ու կառուցվածքի 

առանձնահատկությունները։  

 

 

 

Զատիկ 

Բզեզ, որը շատ է հանդիպում Արարտյան դաշտավայրում։ 

 

 

 

 

 

Ընտրվել են միջատներ, որոնք հանդիպում են գրեթե  բոլոր տարածաշրջաններում և 

ծանոթ են երեխաներին։ 

Կենսաբանություն ուսումնասիրելիս նպատակահարմար է աշկերտներին 

էքսկուրսիա տանել երկրաբանական թանգարան, որտեղ կան տարբեր 

դարաշրջանների բրածո օրգանիզմների քանդակներ, դրոշմվածքներ, վերակերտած 

կմախքներ։ Ընթացիկ էքսկուրսիաների համար լավագույն վայրեր են 

գիտահետազոտական և բարձրագույն ուսումնական հաստատություններում եղած 

ցուցահանդեսները կամ թանգարանները: Էքսկուրսիաների տարբեր տիպերը 

հնարավորություն են տալիս ուսուցանվող թեմայի տեսականը զուգակցել 

գործնականին, անցած նյութն ավելի խոր ու բազմակողմ անի մատուցել 

աշակերտներին: Խիստ անհրաժեշտ է ժամանակին կազմակերպել ծրագրով 

նախատեսված էքսկուրսիաները։ 

Էքսկուրսիայի կազմակերպումն ու անցկացումը կազմված են հետևյալ տողերից. 

 

● նախապատրաստում 

● կազմակերպում 

● ամփոփում 

 

էքսկուրսիային նախապատրաստվում են ինչպես ուսուցիչը այնպես էլ աշակերտները։ 

Ուսուցիչը նախ որոշում է, թե էքսկուրսիան ինչ հարցի շուրջ է և որտե՞ղ պետք է 

կազմակերպվի, ի՞նչ նպատակ պիտի հետապնդի, ի՞նչ պարագաներ են անհրաժեշտ, 

որքան ժամանակ է պետք։

Գործնական աշխատանքներում դրված փորձերի նպատակն է ամրապնդել 

տեսական նյութը, զարգացնել աշակերտների աշխատանքային ունակություններն ու 

հմտությունները։ Որպեսզի գործնական պա֊րապմունքները հաջող անցնեն, 

անհրաժեշտ է, որ ուսուցիչը առաջին հերթին կազմի փորձի պլանը, ապա ՛անձամբ 

կատարի փորձը, ստուգի փորձի արդյունքները։ Նման նախապատրաստական 

աշխատանքի նպատակն է նախօրոք վերացնել փորձի հետ առնչվող թերությունները։ 

Ուսուցիչն ուսումնական տարվա ընթացքում լաբորատոր-գործնական 

աշխատանքներ կազմակերպելիս ղեկավարվում է պետական ծրագրով ե այն 

նախատեսում է իր թեմատիկ պլանները կազմելիս։Նա նախօրոք ձեռք է բերում 

գործնական պարապմունքների համար անհրաժեշտ նյութեր , սարքավորումներ։ 

Տարբերում ենք գործնական աշխատանքների հետևյալ տեսակները՝ 

 

● Բնության առարկաների ճանաչման և որոշման աշխատանքներ, 

 

● Դիտումներ և դիտված երևույթների հետագա գրանցում. 

 

● Փորձի կատարում, փորձում առաջադրված հարցի որոշում, ճանաչում և որոշում: 

 

● Կենդանի նյութի կամ օրգանիզմի ճանաչում։ 

 

Անհրաժեշտ է այստեղ տարբերել, որ ցուցադրական մեթոդի ժամանակ 

աշակերտները դիտում են ուսուցչի կողմից ցուցադրվող աղյուսակները, 

փորձերը, պարապմունքների ժամանակ աշակերտներն անձամբ են կենդանի 

կամ մահացած օբյեկտների դիտումն 

հաշվումներ և նույնիսկ օբյեկտների ձևավորում։ Այսպիսի աշխատանքի արդյունքը 

լինում է այն, որ աշակերտները լրիվ պատկերացում են ունենում իրենց դիտած 

օբյեկտի մասին։

ՓԱՍՏԵՐ ԵՎ ԲԱՑԱՀԱՅՏՈՒՄՆԵՐ 

 

7-րդ և 8-րդ դասարանի կենասաբանության դասգրքերում ներաձված նյութերը 

տալիս են հնարավորություն կազմակերպեկու և անցկացնելու հետաքրքրիր, 

ուսուցանող, հիշարժան գործնական և լաբորատոր աշխատանքներ։ 

 Բարձր դասարաններում գործնական դասերն անց են կացվում վիճակագրական 

տվյալներով, որոնք վերաբերելու են բնակչությանը և նրա տնտեսական 

գործունեությանը: Ցանկացած գործնական աշխատանքների դասի կազմակերպման 

արդյունավետությունը պայմանավորված է նրանով, թե աշակերտները նախորդ 

դասընթացներից և թեմաներից այդ աշխատանքներին վերաբերող նյութերը և 

առաջադրանքները որքանով են յուրացրել և որքանով են պատրաստ գործնական 

աշխատանքը կատարելու համար:Գործնական կամ լաբորատոր աշխատանքների 

ժամանակ դասարանը բաժանում եմ մի քանի 

խմբերի(ելնելով սարքավորումների քանակից), այնուհետև յուրաքանչյուր խումբը 

կատարում է իրեն հանձնարարված լաբորատոր աշխատանքը, ինչից հետո 

հանձնարարում եմ՝ գրել հաշվետվություն: Ավարտելուց հետո լրացուցիչ մեկ 

դասաժամ հատկացնում եմ ընդհանուր գործնական աշխատանքների ամփոփմանը և 

սովորողների գնահատմանը: Այս ձևով աշակերտների յուրացումն ու վերլուծելու 

կարողություններն առավել տեսանելի են լինում, և գնահատականներն առավել 

հիմնավորված, պատճառաբանված: 

 Գարնանային եզրափակիչ էքսկուրսիաների ժամանակ դպրոցականները 

ուսումնասիրում  են բնության գարնանային երևույթները, բուսական և կենդանական 

ծագում ունեցող ցուցանմուշներ են հավաքում ձմեռվա ամիսներին անցած նյութը 

կրկնելու ե խորացնելու նպատակով․ Գործնական աշխատանքների դեպքում 

դասապրոցեսը պետք է բաղկացած լինի հետևյալ  օղակներից. 

1. Կազմակերպչական մաս — Դասի հենց սկզբից ուսուցիչն աշակերտների առջև 

դնում է որոշակի խնդիր կամ խնդիրներ: Դասարանը բաժանում է խմբերի, 

յուրաքանչյուր խմբին հանձնարարում է մեկական խնդիր: 

2. Ուսումնասիրման պլանի կազմում — Աշակերտները ուսուցչի 

մասնակցությամբ կազմում են հանձնարարված աշխատանքի իրականացման 

պլան: Եթե ուսուցիչը առաջին անգամ է հանձնարարում այդպիսի աշխատանք, 

պարտավոր է մանրամասն ներկայացնել պլանը, որոշ հարցերի վերաբերյալ տալ 

բացատրություն կամ պարզաբանում: Դասի կահավորման համար դասարան 

բերվում են մանրադիտակներ,պաստառներ ևայլն։ 

Ուսուցիչը հիշեցնում է, որ աշակերտները կարող են ազատ օգտվել և տվյալներ 

բերել նաև դասագրքի համապատասխան դասանյութից: Այնուհետև աշակերտները 

շարադրում են հանձնարարությունը պլանին համապատասխան։ 

 

Ստորև կներկայացնենք գործնական աշխատանքի ընթացքը․ 

 

Անհրաժեշտ պարագաներ 

Լոբու և ցորենի չոր ու թրջված հատիկներ, նշտար, խոշորացույց,  յոդի լուծույթ, 

առարկայակիր ապակի։ 

 

Աշխատանքի նպատակը՝ համեմատել միաշաքիլ և երկշաքիլավոր բույսերի 

առանձնահատկությունները, ծանոթանալ սերմերի կառուցվածքին։ 

 

Աշխատանքի ընթացքը․ 

 

Վերցնենք երկու սերմերի հատիկները և նկարագրենք դրանց արտաքին 

կառուցվածքը։ Այնուհետեև  նշտարի օգնությամբ զգուշորեն կոտրենք լոբու սերմը և 

նույնը փորձենք անել ցորենի հետ։  Կտենսնեք, որ լոբին կիսվում է երկու հավասար 

մասի, իսկ ցորենը չի կիսվում, այնուհետև փորձենք առանձնացնել թրջված սերմերի 

սերմնամաշկը։ Նշտարի օգնությամբ երկու սերմերի հյուսվածքներից է մի փոքր դնել 

առարկայակիր ապակու վրա և նրա վրա ավելացնել յոդի լուծույթ։  

 

Եզրակացություն՝ այս հատվածում աշակերտները կշարադրեն այն հարցերի 

պատասխանները, որոնք առաջացան իրենց մոտ աշխատանքը իրականացնելու 

ժամանակ։ Օրինակ՝ ինչու լոբին երկու հավասար մասի բաժանվեց, իսկ ցորենը ոչ։ 

Կամ օրինակ՝ լոբու սերմնամաշկը ինչու հեշտությամբ անջատվեց։ 

Գործնական աշխատանքի կատարման ճշտությունը, հաջորդական շարադրանքը 

ստուգելու նպատակով ուսուցիչը հավաքում է կատարված աշխատանքները՝ 

տանը ստուգելու և գնահատելու համար: 

Կենսաբանության ուսուցումն ունի իր առանձնահատկությունները, քանի որ դասի 

ընթացքում պահանջվում է բնական առարկաների ցուցադրում . լաբորատոր փորձերի 

կատարում, օպտիկական միջոցների կիրառում։ Դրանք հաջող և արդյունավետ 

իրականացնելու համար անհրաժեշտ է, որ կաբինետը լինի լուսավոր: Անհրաժեշտ 

լուսավորվածությունը, հարմար կահույքը, մաքրությունը, թթվածնով հարուստ օդը և 

շենքի նորմալ ջերմաստիճանը բարենպաստ պայմաններ են ստեղծում ուսուցման 

պրոցեսի արդյունավետությունն ապահովելու համար: 

 

ՓՈՐՁԱՐԱՐԱԿԱՆ ԴԱՍ 

Առարկա՝ Կենսաբանություն 

 

Դասարան՝ 8-րդ 

 

Թեմա՝  Արյան զարկերակային ճնշում, անոթազարկ 

Դասի տևողությունը՝ 45րոպե 

Դասի նպատակը և խնդիրները՝ իմանան թե որն է կոչվում արյան ճնշում, որ 

անոթներում է արյան ճնշումը ավելի բարձր, ինչպես է առաջանում անոթազարկը, 

մարմնի որ մասերում է հարմար որոշել անոթազարկը։ 

.Արյան ճնշում 

 

.Գերճնշում (հիպերտոնիա) 

 

.Թերճնշում (հիպոտոնիա) 

 

.Արյան վերաբաշխում 

 

.Անոթազարկ, պուլս 

․ Տոնոմետր 

Կկարողանա 

.Տոնոմետրի օգնությամբ չափել դիմացինի զարկերակային ճնշումը 

 

.Չափել դիմացին անոթազարկը 

 

.Ներկայացնել առաջնային օգնության գործողությունները՝ կախված արդյուներից: 

Կարժևորի 

.Առողջ ապրելակերպի դերը մարդու կյանքւոմ։ 

 

.Վնասակար սովորություններից զերծ մնալու անհրաժեշտությունը։ 

 

.Հոմեոստազի (բալանս) պայհպանման կարևորությունը: 

 

Ուսումնական նյութեր՝ տոնոմետր, վայրկյանաչափ 

:Դասի ընթացքը՝ 

 

.կատարել հաճախումների հաշվառում 

 

.հին դասի հարցում 

.գնահատում 

.ամփոփում 

.նոր նյութի հաղորդում 

 

ԽԹԱՆՄԱՆ ՓՈՒԼ մեթոդ <<ՄՏԱԳՐՈՀ>> 

 

Ուղղորդող հարց՝ «Ի՞նչ է պուլսը»: 

 

Աշակերտների բոլոր պատասխանները գրվում են գրատախտակին: 

 

Իմաստի ընկալման փուլ՝ մեթոդ «կարճ դասախոսություն»: 

Ուսուցիչը կարճ դասախոսությամբ բացատրում է բազկի զարկերակային արյան 

ամենամեծ և ամենացածր ճնշում հասկացությունները, գաղափար է տալիս 

անոթազարկի մասին։ Աշակերտներին հանձնարարվում է կարդալ առաջին և երկրորդ 

պարբերությունները և զույգերով մեկ նախադասությամբ ձևակերպել պարբերության 

գլխավոր իմաստը: Ուսուցիչը շարունակում է դասախոսությունը, բացատրում արյան 

վերաբաշխում հասկացությունը, որից հետո աշակերտներին հանձնարարվում է կարդալ 

համապատասխան ենթավերնագիրը։ 

ԿՇՌԱԴՏՄԱՆ ՓՈՒԼ՝ մեթոդ «Գործնական աշխատանք» 

 

Աշխատանքի ընթացքը՝ նախապես դասարան բերել տոնոմետր և վայրկյանաչափ։ 

Աշակերտներին ներկայացվում է, որ մարդու բազկի զարկերակային ամենամեծ 

ճնշումը կազմում է 110-ից 120 մմ սնդիկի սյուն, որը տեղի է ունենում սրտի 

փորոքների կծկման պահին։ Իսկ փորոքների թուլացման ժամանակ արյան ճնշման 

մեծությունն ընկնում է մինչ 70-ից 80 մմ սնդիկի սյուն։ Տալիս ենք պատկերացում 

գերճնշում և թերճնշում հասկացությունների մասին, նշում ավանդական մեթոդներ, 

որոնցով այդ պահին կարելի է օգնել մարդուն։ 

Այնուհետև ծանոթացում ենք տոնոմետրի բաղադրիչներին՝ թևակապ, ճնշաչափ, 

տանձիկ։ Սկզբում ուսուցիչը մի աշակերտի վրա բացատրում է չափման կարգը, 

այնուհետև աշակերտները ուսուցչի ցուցումներով չափում են մեկը մյուսի ճնշումը։ 

Բացատրվում է նաև անոթազարկը հաշվելու կարգը։ Այն որոշում ենք նախաբազկի 

ճաճանչային զարկերակի վրա՝ մեկ րոպեում 60-80 հարված։ Գնահատումը 

իրականացվում է նյութի տեսական և գործնական հատվածների ներկայացման 

համադրմամբ։  

Ամփոփում՝ բանավոր արագ հարցերի միջոցով ստուգվում է նյութի տեսական 

հատվածի յուրացման աստիճանը և ստացած հմտությունները առօրյայում 

կիրառելու և կողմնորոշվելու կարողությունը։ 

 

Տոնոմետր                                                    Անոթազարկի հաշվում 

 

 

 

 

Հետազոտական աշխատանքս իրականացրել եմ Սիսի միջն․  դպրոցում և նունիսկ 

ամեաթույլ աշակերտը մեծ սիրով և հետաքրքրությամբ է մասնակցում գործնական 

աշխատանքի իրականացմանը։ 

Թեմաներից փորձում եմ իրականացնել այն գործնական աշխատանքները, որոնք 

կիրառելի են կյանքում։ Միշտ արժևորում եմ այն փաստը, որ անհրաժեշտության 

դեպքում կարողանան օգնել և իրենց, և հասրակությանը՝ գործի դնելով այն տարրական 

գիտելիքները, որոնք ձեռք են բերել նկարագրված և մյուս նմանատիպ աշխատանքների 

ժամանակ։

ԵԶՐԱԿԱՑՈՒԹՅՈՒՆ 

 

 

Քանի որ կենսաբանությունը որպես գիտություն ուսումնասիրում է կենդանի 

օրգանիզմները, այդ թվում նաև մարդուն, այդ իսկ պատճառով կարևորում եմ այն 

թեմաների ամրապնդումը, որոքն ուղիղ կապ ունեն մարդու առօրյա կյանքի հետ։ Այս 

կապը ամրապնդելու և ցույց տալու լավագույն տարբերակը գործնական 

աշխատանքերի կիրառումն է դասապրոցեսում։ Ուսուցչի ցանկությունները 

իրականացնելու համար կարևոր է նաև պետական աջակցությունը՝ նորանոր 

դիդակտիկ նյութերով դասը համալրելու համար։  

Գործնական աշխատանքների օգնությամբ փորձում եմ երեխաների մեջ 

ձևավորել հմտություններ, շեշտը դնում եմ կարողունակությունների զարգացման, 

ստացած տեսական գիտելիքը կյանքում օգտագործելու կարողության վրա։ 

Գործնական աշխատանքները կենսաբանության և առհասարակ բոլոր 

բնագիտական առարկաների կարևորագույն բաղադրիչ մաս են կազմում, քանզի 

աշակերտներին 

հնարավորություն են տալիս, արդեն միջին դասարաններից սկսած պատկերացում 

կազմել բնության, նրանում կատարվող երևույթների վերաբերյալ, ինչն էլ 

սովորողներին 

պարտավորեցնում է ուշադիր լինել և խնամքով վերաբերվել բնության տարրերին: 

Ուսուցման յուրաքանչյուր մեթոդ նպատակաուղղված է ինչպես սովորողի 

գիտելիքների և կարողությունների ձեռքբերմանը, այնպես էլ նրա 

դաստիարակությանը' արժեհամակարգի և արժեքային կողմնորոշման ձևավորմանը:  

Կենսաբանության բաժինները շատ բազմաբովանդակ են և առողջությունից 

բացի կան տարբեր ոլորտներ, որոնց առնչվում է այս գիտությունը, դրանցից մեկը 

էկոլոգիան է։ Այսօրվա իրականությունը կանգնած է բազմաթիվ էկոլոգիական 

հիմնախնդիրների առջև, որոնք մեղմելու գործում աշակերտը՝ հետագայում 

հասրակության անդամը, ցուցաբերելով պատասխանատու վերաբերմունք 

շրջապատի հանդեպ գոնե կկարողանա լուծել  իր տարածաշրջանի էկոխնդիրները, 

կամ նպաստել դրանց մեմացմանը։

